
Annotatsiya: Ushbu maqolada Molekulyar fizikaning fundamental tushunchalarining 

Tabiiy fanda amaliy tajribalar asosida yoritilishi tahlil qilingan. 

Аннотация: В данной статье анализируются фундаментальные концепции 

молекулярной физики, основанные на практических экспериментах в естествознании. 

Annotation: This article analyzes the fundamental concepts of molecular physics based on 

practical experiments in natural science. 

O‘zbekiston Respublikasi Prezidentining 2019-yil 29-aprelda «O‘zbekiston Respublikasi 

Xalq ta’limi tizimini 2030-yilgacha rivojlantirish konsepsiyasini tasdiqlash to‘g‘risida»gi Farmoni 

qabul qilindi. Konsepsiyani amalga oshirishdan kutilayotgan natijalari sifatida o‘quvchilarda 

ijodiy fikrlash va ixtirochilik qobiliyatlarini hamda axborotni mustaqil izlash, tahlil qilish 

kompetensiyalari, malakalarning rivojlanishiga alohida urg‘u berishni hisobga olgan holda 

zamonaviy innovatsion pedagogik talablariga javob beradigan umumta’lim dasturlari va yangi 

davlat ta’lim standartlari joriy etilishi belgilangan.  

Texnika va axborot almashinuvi o‘sib, rivojlanib borayotgan bugungi kunda o‘quvchilarda 

onglilik, ijodkorlik va mantiqiy fikrlash qobilyatlari shakllanib bormoqda. Ular ham yangi davr 

texnologiyalari bilan birga hamnafas ulg‘aymoqda. Jumladan Tabiiy fanni amalga kiritilishida 

xalqaro amaliyot, O‘zbekistonda faoliyat olib borayotgan xususiy va xorijiy maktablar tajribasi 

o‘rganildi. SCIENCE fani o‘quvchilarni kichik yoshidan tabiiy fanlarni o‘qishga rag‘batlantirish, 

ularda olam haqida yaxlit tasavvur paydo qilishga yordam beradi. Buning bilan bola tabiiy fanlar, 

jumladan fizika va kimyo qiyin emas, qiziq fanlar ekanini anglaydi va uni o‘rganishga o‘zida 

rag‘bat sezadi. Tabiiy fanda modda va uning xossalarini o‘rganishda Molekulyar fizikaning modda 

tuzulishi oid fundamental tushunchalari yoritilib ketiladi. Jumladan umumta’lim maktablarining 

6-sinfida Modda va uning xossalari alohida bob sifatida o‘qitilib, modda tuzilishi va uning klassik 

agregat holatlari va ularda diffuziya jarayonini kuzatish, bug‘lanish, qaynash va kondensatsiya 

haqidagi ma’lumotlar hamda bu jarayonlarni yoritishga va amaliy kompitensiyalarni 

shakllantirishga qaratilgan onglilik, ijodkorlik prinsiplari asosida olib boriluvchi amaliy tajribalar 

keltirilgan. Shu o‘rinda Tabiiy fandagi “Moddaning uch holatini kuzatish”ga oid amaliy tajribada 

molekulyar fizikaning modda tuzilishiga tegishli bo‘lgan ayrim fundamental tushunchalarini 

yoritilishini keltirib o‘tamiz. 

1-rasm. Moddaning uch holatini molekulyar tuzilishi 

 

Bunda mavzuni kirish qismida quyidagi 1-rasm berilgan bo‘lib, bunda o‘quvchi rasmdagi 

holatni o‘z tushunchalari asosida tahlil qiladi va o‘qituvchi bildirilgan fikrlardagi kamchilik va 

bo‘shliqlarni to‘ldiradi. 

Mavzuning maqsadi: moddaning muz, suv va bug‘ holatini kuzatish. 

Kerakli jihozlar: muz, metall idish, elektr plita. 

Bu tajribada muzni suvning qattiq holati ekanligini aytib, uni metall idishga solib elektr 

plitaga quyilganda temperatura o‘zgarishi bilan muzning suyuq holat suvga aylanishini hamda 

holat davom ettirilganda suv moddaning gaz holati ya’ni bug‘ga aylanishi namoyish qilinadi(2-

rasm). 

 
 

2-rasm. Moddaning agregat holatini temperaturaga bog‘liqligini ifodalovchi rasm 

 

Moddaning klassik agregat holati qattiq, suyuq, gaz holatni hossalarini ifodalovchi javval 

keltirilgan va bu jadvalda har bir holatning molekulyar tuzilishidan kelib chiquvchi xossalari tahlil 

qilingan. 

Jadval. 

Qattiq holat Suyuq holat Gaz holat 

Aniq shakl va hajmga 

ega 

Aniq shakli yo‘q, haq 

qanday idishning shaklini 

oladi 

Aniq shakilga va 

hajmga ega emas 

Siqib bo‘lmaydi 
Kichik darajada siqish 

mumkin 
Siqish mumkin 

Zarralari zich 

joylashgan 

Qattiq jismga nisbatan 

zarralari orasida masofa 

mavjud 

Zarralar bir-biridan 

juda uzoq masofada 

joylashgan 

 

Mavzuning oxirida moddaning uch holatini tirik organizmlarda kuzatishga oid xulosalar 

berilgan. Masalan: Inson organizmida qattiq modda – suyaklar, suyuqlik – qon, gaz holatidagi 

modda esa o‘pkadagi havo bo‘ladi. 

Yuqorida keltirlgan amaliy tajribada Molekulyar kinetik nazariyaning asosiy qoidalariga 

oid fikrlar, moddaning klassik agregat holatlarining temperatura ta’sirida o‘zgarishini tajribasi 

hamda qattiq suyuq va gaz holatlarni molekulyar tuzilishi, xossalarini umumiy holda ifodalovchi 

jadval keltirilgan. Tabiiy fandagi bu kabi tajribalar va ulardan kelib chiquvchi xulosalar kelgusida 

molekulyar fizikani o‘qitishga poydevor bo‘luvchi tayanch hamda fanga oid kompetensiyalarning 

shakllanishiga asos bo‘ladi desak mubolag‘a bo‘lmaydi.  

